
Teicneolaiocht agus Mionteangacha
Kevin Scannell

Ba mhaith liom cupla rud a ra faoi normali mionteangacha sa réimse teicneolaiochta.
Déarfainn gurb é seo an phriomhaidhm i mo shaol oibre le blianta fada anuas.

Sa la ata inniu, ‘séard ata i gceist le “normall” na:

e Timpeallacht aonteangach ar an riomhaire agus ar shuiomhanna Idirlin, is é sin le ra,
comhéadain a loganu. Thosaigh mé leis an obair seo beagnach fiche bliain 6 shin, mar
fhoghlaimeoir i m’aonar i Meiricea a bhiodh os comhair an riomhaire an t-am ar fad,
agus anois ta dream den chéad scoth againn ag obair ar réimse leathan tairgi: Micheal
Johnny O Meachair ina measc agus go leor daoine eile. Dar liomsa, ni féidir
tumoideachas na gaelscolaiocht a sholathar, mar shampla, ma ta cuid mhaith den
riomhaire i mBéarla.

e Usaid mionteangacha ar line, sna meain shoaisialta go hairithe; cumarsaid seachas
comhéadan amhain ata i gceist

e Uirlisi ionchurtha agus profala, le husaid mionteangacha ar an riomhaire a éascu

Ar ndoigh, athraionn cursai teicneolaiochta go sciobtha agus gan stad. Céard a bheidh i gceist
le “normall” amach anseo? Gan dabht, roinnt de na teicneolaiochtai a phléamar inniu:
réaltacht fhioruil, tumchluichi, riomhairi inchaite, robait, intleacht shaorga, comhéadain ghutha,
Idirlion na nEarrai, agus mar sin de.

Leis an bhfirinne a ra, nil aon saineolas agam ar na cursai ardteicneolaiochta seo! Ach, ta mé
ag obair sa réimse ginearalta seo le blianta fada, agus ta tuiscint éigin agam ar na coinniollacha
ata riachtanach le forbairt den sért seo, agus conas is féidir togra a choinneail beo san
fhadtéarma gan moéran airgid.

Cad é an “Seachtu Gluin” seo? Fealsunacht de chuid na Méhacach i Meiricea Thuaidh ata ann
- nuair a dhéantar cinneadh tromchuiseach ar bith, deirtear gur chéir an tionchar a imreoidh sé
ar an seachtu gluin sa todhchai a chur san aireamh.

Sin an cheist atd agam inniu: is cuma liom faoi aon teicneolaiocht ar leith... conas is féidir linne
infreastruchtur teicniuil agus teangeolaiochta a chruthd anois, sa chaoi go mbeidh an seachtu
gldin romhainn in ann an teanga a usaid?

Ar nddigh, ta teannas ann idir an cheist seo agus an géargha le hacmhainni riomhaireachta sa
teanga, laithreach bonn. Ach creidim gur féidir linn an da thra a threastal.

Seans go bhfuil a fhios agaibh go bhfuil nios mé na seacht mile teanga & labhairt ar domhan.
Ach cuireann seo iontas ar dhaoine uaireanta - gur rud as an ngnath é coras scriofa i measc



teangacha an domhain. Ta i bhfad nios mé teangacha neamhscriofa na scriofa ann. Agus nios
spéisiula fos: is aistriuchain den Bhiobla cuid mhaith de na tri mhile sin, agus t&8 mé measartha
cinnte go bhfuil nios i na mile teanga ata scriofa ag pobal na teanga féin. Sna meain
shdéisialta mar shampla, feictear timpeall is ceithre chéad teanga ar Twitter, b’fhéidir nios mé ar
Facebook. Tri chéad teanga le Vicipéid, céad is ochté le litreoir, agus ta priomhleathanach
chuardach Google ar fail i gcéad is caoga teanga; an comhéadan is ilteangai go bhfios dom.

Cé hiad na daoine ata taobh thiar na litreoiri seo, na haistrilichain seo, na Vicipéidi seo? Is
minic gurb é duine amhain ata freagrach as formhor na teicneolaiochta i mionteanga; tugaim
“laochra” ar na daoine seo. Ba mhaith liom cupla cara a lual

Ar dtus, Edmond Kachale. Cainteoir duchais na Siséivise; an teanga naisiunta sa Mhalaiv. Is
riomhchlaraitheoir gairmiuil é sa la, agus ta éachtai déanta aige ar son na Siséivise ar an
Idirlion. Is € Edmond a d’aistrigh priomhleathanaigh Google agus cuid mhaith de Facebook. Is
eisean ata freagrach as go leor téarmai riomhaireachta nua sa teanga as a stuaim féin. Agus
d’'fhorbair sé roinnt arduirlisi teangeolaiochta: clibealai, parsalai, mar shampla; aon cheann
amhain acu ina abhar PhD d'éinne eile! Oh agus scriobh sé eagarthdir téacs speisialta ata
dirithe ar dhaoine a scriobhann i Siséivis.

An chéad laoch eile na Micheal Bauer. Gearmanach le Gaidhlig liofa (chomh maith le Gaeilge,
Gearmainis, Béarla, Sinis, Bascais, agus roinnt teangacha eile), ina chénai i nGlaschu. Is
aistritheoir gairmiil € agus ta sé dochreidte an méid ata déanta aige ar son na Gaidhlig: focloir
mor leictreonach, leagan leictreonach den seanfhocléir Dwelly (an “Dinneen” ata acu thall),
litreoir, coras téacs-go-caint, agus neart aistriichan ar bhogearrai: Firefox, Thunderbird, Ubuntu
Linux, Skype, LibreOffice, WordPress, cuid mhaith de Microsoft Windows, Opera, ...

B'fhéidir gur thug sibh faoi deara ar an liosta sin go bhfuil Microsoft Windows ar fail i nGaeilge
na hAlban, ach nil sé ar fail i Siséivis. Ta Gmail, Twitter, agus Facebook againn i nGaeilge, ach
nil siad i nGaeilge na hAlban. Agus ta go leor bearnai ann ¢ thaobh bogearrai i nGaeilge fés.
Cén fath? Is Iéir go bhfuil daocine paiseanta ann a bhfuil na scileanna teicneolaiochta acu, an
cumas sa teanga, agus ata sasta obair a dhéanamh ar son na cuise. Ta an freagra an-simpli:
is cuma leis na mérchomhlachtai teicneolaiochta faoi mhionteangacha. Deir Facebook
gur mhaith leo an suiomh a chur ar fail “i ngach teanga ar fud an domhain” ach is seaf6id
amach is amach é sin. Timpeall is céad teanga acu faoi lathair, ach nil siad sasta glacadh le
moran teangacha nua, fid nuair a bhionn daoine sa phobal sasta an t-aistriichan a dhéanamh
saor in aisce, agus nuair nach bhfuil aon chonstaic theicniuil roimh b'fhéidir cuig chéad n6 mile
teanga a thacu. An toradh air seo? Uimhir a haon, is ga ddinn bru a chur ar na comhlachtai seo
chun dul chun cinn a dhéanamh anois (tuilleadh faoi seo ar ball), agus uimhir a do, gur botun é
bheith ag brath ar na comhlachtai seo mar straitéis fhadtéarmach, ma taimid ag dirit ar an
seachtu gluin romhainn. |s ceart a chuimhniu go raibh an Ghaeilge ar an bhfod i bhfad sula
raibh Google né Facebook ann, agus déarfainn go mbeidh sé anseo nuair a bheidh na
comhlachtai sin imithe.




Cad iad na riachtanais né na coinniollacha le teicneolaiocht teanga a fhorbairt mar sin?

e Saineolas teicniuil

e Saineolas teanga

e Acmhainni: cod agus sonrai teanga

e Seachadadh forleathan; seo € an rud is casta... is minic go gciallaionn seo pairtnéireacht
le mérchomhlacht den sért ata deacair a shocrd. Mar shampla, chun lionra sdisialta a
chur ar fail i do theanga, ta rogha agat: (1) do lionra saéisialta féin a chruthu (2) staonadh
go hiomlan 6 na lionrai sdisialta (3) na cinn ata ann a usaid i mBéarla (4) comhoibriu
Facebook né Twitter né Snapchat a bhaint amach. An scéal céanna le, mar shampla,
riomhchluichi 3D; FIFA, Call of Duty agus a leithéid. Uaireanta, is féidir céras dar gcuid
féin a chruthu, nuair nach mbionn na constaici teicnilla na séisialta chomh hard sin; mar
shampla teanglann.ie, abair.ie, srl. Agus uaireanta is féidir comhoibriu a dhéanamh le
heagraiocht neamhbhrabuis, seachas comhlacht mér, mar shampla Mozilla Firefox...

Taispeanann an pictiur seo na ceithre riachtanais, chomh maith le roinnt togra. B’fhéidir go
bhfuil sé réchasta mar Iéiriichan, ach fagfaidh mé suas ar feadh cupla néiméad é!

Ba mhaith linn rudai a bheith i lar an phictiuir. Tri shampla agam sa lar: leagan Gaeilge de
Gmail (sampla amhain ina raibh rath ar chomhoibritl le comhlacht, mar gheall ar “ally” ar an
taobh istigh), Firefox (eagraiocht neamhbhrabhuis), Teanglann.ie (rialtas).

Google Translate: togra ina bhfuil na hacmhainni acu, an saineolas teicniuil ar nddigh, agus
ardan seachadta dochreidte, ach easpa saineolas teanga, agus ta na torthai air sin feicthe
agaibh.

Siri as Gaeilge: nil sé againn fés, ach ta saineolas teanga agus teicniuil againn (daoine sa
seomra seo!). An priomhrud a theastaionn uainn faoi lathair nd acmhainni teanga (taifeadtai,
srl). Ach ni leor é sin. Caithfear comhoibriu Apple a bhaint amach len é a chur ar fail ar iPhone.

Conas is féidir linn na ceithre riachtanas seo a chur i bhfeidhm?

| dtosach baire, 6 thaobh acmhainni teanga, ba mhaith liom ailtireacht den sért seo a mholadh:
“service-based architecture” i mBéarla. Is éard ata sna seirbhisi na céd agus sonrai “sa néal”;
déanann gach ceann acu jab ar leith. Mar shampla, ma chuirtear téacs go dti an Gramadair,
aimsionn sé na botuin agus cuireann sé liosta ar ais i bhformaid inphroéiseailte éigin. Leis an
struchtur seo, bheadh sé thar a bheith éasca suiomhanna nua agus aipeanna nua a chruthu go
sciobtha, tri na piosai a chur le chéile, agus taighde agus forbairt a dhéanamh ar na seirbhisi
san fhadtéarma. Mar shampla, bheadh duine éigin in ann aip dirithe ar fhoghlaimeoiri a
chruthu a fhaigheann na scéalta is déanai 6 tuairisc.ie, sa chaoi gur féidir na focail chrua a
chliceail agus sainmhiniu a fhail 6 teanglann.ie, n6 abairti a Iéamh os ard tri chumarsaid le
abair.ie. N6 mar shampla eile, feidhmchlar dirithe ar aistritheoiri; chuirfi téacs Béarla isteach,
dhéanfadh sé dréachtaistritchan le Tapadair, chuirfeadh sé focloir.ie agus tearma.ie ar fail go
héasca, ansin an t-aistridchan a sheiceail le GaelSpell.



Aris maidir le hacmhainni, ni moér duinn cur chuige oscailte a leanuint. Is cuid den
infreastruchtur fadtéarmach a luaigh mé coéd agus acmhainni teanga; ni bheidh mise anseo i
gceann céad bliain, ach déarfainn go mbeidh na sonrai teanga a chruthaigh mé in usaid fés,
agus b’fhéidir an céd freisin. Feicfimid!

O thaobh saineolas teicnitil. T4 sé tabhachtach paisti 6ga a mhealladh chun riomhchlard; da
mbeadh suim ag éinne i gclub riomhchlaraithe a bhunu tri mhean na Gaeilge, bheinn sasta pairt
a ghlacadh, abhar a chur le chéile, mar sin de. Ta aistriuchan ar an teanga Scratch againn,
agus go leor féidearachtai eile. Chomh maith leis sin, ag an triu leibhéal, caithfear tacaiocht a
thabhairt do thaighdeoiri 6ga sa réimse seo, le forbairt a dhéanamh ar na tograi ata ann anois,
agus an chéad ghluin eile a thraenail.

Agus mar fhocal scoir, creidim gur féidir nios mé bru a chur ar na mérchomhlachtai; bru “anuas”
6n rialtas go hairithe ar chomhlachtai ata ag déanamh gné in Eirinn, agus bru “anios” én pobal
go direach mar ata déanta go minic ag dreamanna eile cosuil le pobal na Catalbinise agus
pobal na Bascaise. Ar aghaidh linn!



